
Høyringsfråsegn – «Nett i tide – utvikling av strømnettet» 

 

Bakgrunn  

Solberg-regjeringa oppnemnte 11. juni 2021 eit offentleg utval som skulle vurdere utviklinga 
av straumnettet. Utvalet blei gitt følgjande mandat: 

«Utvalget skal legge til grunn at straumnettet fortsatt skal utvikles på en samfunnsmessig 
rasjonell måte i tråd med energilovens formål».  

Utvalets mandat er knytt til tre overordna tema:  

1. Tiltak for å redusere tida det tek å utvikle og konsesjonshandsame nye nettanlegg 
(ledetid)  

2. Prinsipp for å ivareta ei samfunnsøkonomisk utvikling av straumnettet i ei tid med stor 
usikkerheit ved forbruksutviklinga  

3. Moglege forbetringar i systemet med tilknytingsplikt 

Utvalet har avgrensa arbeidet til dei tre ovannemnte hovudtema. Det er i hovudsak fokusert 
på behovet for nettutvikling forbundet med forbruk. Mange av problemstillingane og forslaga 
vil også vere relevante for kraftproduksjon. Utvalet har i liten grad sett på verknadane av og 
for kraftprisen, og etterspurnad etter ny kraftproduksjon. Vidare har utvalet i hovudsak 
avgrensa problemstillingane til de høgste nettnivåa, altså regional- og transmisjonsnettet. 
Bakgrunnen for dette er at utfordringane knytt til ulik ledetid for nettanlegg og nettkunde er 
større på disse nettnivåa. Utvalet har heller ikkje under punkt 2 sett på moglege grep for å 
styre etablering av ny kraftintensiv næring til område med tilgang til kortreist kraft. 

NOU`en er nå på høyring med høyringsfrist 30. september 2022. 

 

Vurdering  

Utgreiinga rettar seg mot eit omfattande og vanskeleg tema, som på nokre område er svært 
teknisk. Utvikling og drift av det nasjonale straumnettet er ein heilt sentral del av den 
infrastruktur som krevst både i høve til samfunnssikkerhet og næringsutvikling. To av tema 
utvalet har fått i oppgåve å utgreie er av særleg tyding for kommunar og regionar med tanke 
på den samfunnsutvikling som er ønskt. Dette er knytt til kor lang tid det skal ta frå eit 
prosjekt blir initiert, til bygging kan starte og kva for prosjekt som skal få tilknyting til nettet i 
kva for rekkefølgje. 

1. Reduksjon i tidsbruk for nettutvikling 
Dagens system er vist i figuren under, og gjennomførte prosjekt basert på dette, viser ein 
tidsbruk som varierar mellom 7 – 14 år frå start og til prosjektet er gjennomført. 

 



 

Utvalet har føreslått tiltak som dei meinar skal redusere tidsbruken ned til 6 – 8 år. For å 
redusere tidsbruken i nettutviklinga er det fleire tilrådingar i tillegg til digitalisering og 
forbetring i tilknytningsprosessen som er viktig. Dette er omtalt i kapittel 2.5.2 og gjeld 
særleg:  

– Innføring av frister og framdriftsplaner  

– Betre og tidlegare involvering og utgreiingar, og meir parallelle prosessar  

– Betre forarbeid og forbetring av søknader gir grunnlag for meir bruk av «fast track» for 
mindre saker  

– Bruk av betinga anleggskonsesjonar  

– Auka ressursar til konsesjonsmyndigheitene. 

Rådmannen har ikkje undersøkt «ledetid» på større nettutbyggingar i vår region i dei siste 
tiåra. Ledetida frå dei første planar, til eit anlegg står ferdig klar til spenningssetting, er svært 
lang. Spesielt for transmisjonsnett tek prosjekt lang tid, naturleg nok sidan slike prosjekt 
involverer og rørar ved mange parter. For å ta ned ledetida på slike anlegg bør operatøren 
for transmisjonsnett (Statnett) må det kome klare føringar frå politisk hold på kva som er  
forventa av nettutbyggingar for å understøtte og førebu ønskt utvikling i regioner/landsdelar 
både i høve til utvikling av kraftproduksjon, leveringstryggleik og elektrifisering/ 
næringsutvikling. Eit av de viktigaste grepa for å redusere ledetid på større prosjekt (både 
nett og produksjon) er å skape legitimitet og forståing for nødvendigheita av prosjekt 
gjennom politiske prosessar og forankring.  

 

2. Ivareta samfunnsøkonomisk utvikling av straumnettet 

Utvalets mandat har også vore å sjå på om dagens prissignaler gir riktige insentiv for ei 
samfunnsøkonomisk utvikling av straumnettet. Det skulle også vurdere korleis 
forbruksutviklinga kunne handterast i planlegginga, samt om det er føremålstenleg å måtte 
betale for ein «reservasjonsrett» av tilgang til nettet. Dette er omtalt i kapittel 2.5.3 og viktige 
tilrådingar er:  



- Betre prissignal for eksisterande nett gjennom innføring av abonnert effekt i regional og 
transmisjonsnett 

- Betre prissignal for nye nettinvesteringar gjennom tidlegare forpliktande tilbod om 
anleggsbidrag  

– At nettselskapa blir gitt kostnadsdekning for tidleg utgreiing 

- Betre utnytting av dagens nett gjennom vurdering av driftspolicy, tilknyting med vilkår, 
digital samhandlingsevne, energieffektivisering og betre utnytting av fleksibilitetsressursar 

 - Utarbeiding av ein sektorrettleiar for samfunnsøkonomisk analyse av nettanlegg.  

Elektrifisering av norsk sokkel – olje- og gassinstallasjoner, samt øvrig forbruksvekst som 
følgje av industrivekst vil utgjere eit betydeleg uttak av kraft fra det norske straumnettet.  

Sjølv med utbygging av betre overføringsnett er det sannsynleg at straum blir ein 
knappheitsfaktor i åra som kjem. Dette skuldast at utbygging av ny kraftproduksjon som kan 
gje eit truverdig bidrag til forsyning vil ta mange år og ligge eit stykke fram i tid. Med ledetider 
for prosjekt som i dag, vil prissignal i mange tilfelle kome når forbruk og produksjon ikkje 
balanserar, og prisar vil dermed vere anten lågare eller høgare enn den reelle situasjonen 
tilseier. Utfordringar er då at når prisane er låge vil ein ikkje kunne forsvare nye 
nettutbyggingar. Når prisane er høge (for høge) slik at ein lettare kan forsvare nettutbygging 
samfunnsmessig, er ledetidene på anlegg så lange at anlegg blir realisert for seint. Prissignal 
aleine kan ikkje gje riktig insentiv på samfunnsmessig utvikling av straumnettet korkje med 
tanke på forbruk eller produksjon.  

Inntil produksjon og forbruk er betre «avstemt» er det derfor viktig at det blir gjort vurderingar 
av fleksibilitet i nettet, både uttak og produksjon inn. Utvalets tilrådingar vurderast å vere eit 
steg i ei slik retning. Prosjekt under planlegging kan i dag melde inn, eller reservere framtidig 
kapasitet – utan kostnad. Dersom prosjektet ikkje blir realisert, frigjerast kapasiteten. Dette er 
ein kapasitetsutfordring som utvalet foreslår å «gebyrlegge» ut frå følgjande prinsipp: 

Dagens system er vist i figuren under, og gjennomførte prosjekt basert på dette, viser ein 
tidsbruk som varierar mellom 7 – 14 år frå start og til prosjektet er gjennomført. 

 

 



 

Kjelde: utvalet. 

 

I ei tid med stor etterspurnad og knappheit på kapasitet fleire stader i landet kan det derfor 
vere tenleg å prise kundane sine rett til å ta ut ein gitt kapasitet. Føremålet med ein slik 
betaling er å synliggjere verdien av kapasiteten som kunden opptek. Dette vil heve terskelen 
for å reservere kapasitet i nettet, særlig for prosjekt som ikkje er heilt modne. I dag er det 
bare målt effekt som prisast, mens ulike storkundar kanskje har avtalt større uttak. Utvalet 
føreslår også at samla effektuttak, både avtalt og målt, skal prisast og dermed vere noko 
som kunden må betale for. 

Nettap er enkelt forklart energitap i straumnettet. Dette heng saman med fysiske lover og vil 
alltid vere ein faktor ved transport av straum. Normalt forsvinn rundt 10% av straumen som 
blir frakta i straumnettet. Grøn omstilling av eksisterande industri må prioriterast ved 
kapasitetstildeling. Så lyt ein aktiv allokere ny verksemd til stader der krafta allereie er til 
tilgjengeleg, slik at denne knoppskytinga ikkje stoggar opp fordi overføringskapasiteten er 
førehandsreservert eller ikkje blir tilgjengeleg på fleire tiår. 

Fordelar med auka lokalt forbruk er fylgjande:  

- Meir verdiskaping skjer lokalt gjennom ny industriproduksjon  
- Det blir færre naturinngrep når ein slepp å oppgradere/bygge nye linjer  
- Ein sparer økonomiske kostnader til nytt nett som privatkundar og næringsliv må betale  
- Ein reduserer nettapet 

 

3. Forbetringar i systemet med tilknytingsplikt 

Med eit nasjonalt overføringsnett som lir av at ein i løpet av ein 20 årsperiode nesten ikkje 
investerte i nettutbygging, samt ein produksjon som ikkje klarer å levere til det forbruket som 
er forventa må det gjerast prioriteringar i høve til kven som får knytte seg til nettet og på kva 
tidspunkt. 



For å forbetre tilknytingsprosessen har utvalet fleire tiltak. Dette er omtalt i kapittel 2.5.4 og 
gjeld særleg:  

- Meir standardisert tilknytingsprosess, betre informasjon til aktørar og kart over ledig 
kapasitet 

- Kriterier for vurdering av driftsmessig forsvarleg og operasjonalisering av tilknyting med 
vilkår  

- Tydeleggjering av kriterier for tildeling av kapasitet basert på objektive og ikkje-
diskriminerande kriterier 

- Auka tilsyn med nettselskapa sin etterleving av tilknytingsplikten  

- Innføring av utvida tilknytingsplikt for utvalde anleggskonsesjonærar. 

For Vestfold og Telemark sitt vedkomande er det store planar for auka forbruk i 
Grenlandsområdet. Statnett peika på følgjande i dialogmøte i Porsgrunn tidleg i september, 
der horisonten er 2040: 

«Statnett har reservert kapasitet til nytt forbruk tilsvarende 30 % vekst fra dagens forbruk Enorm 
forbruksvekst på hele Sørlandet og i Oslo og Østfold øker belastningen på kraftnettet i hele Sør-
Norge, og økt forbruk andre steder vil påvirke muligheten for tilknytning i Telemark og Vestfold. 
Ytterligere nettforsterkninger er avhengig av hvor produksjon og forbruk kommer.» 

Statnett og NVE har oversikt over innmeldt behov på kort og lang sikt med tanke på prosjekt 
som skal tilknyttast nettet. Det har imidlertid vore lite politisk debatt om korleis krafta i nettet 
skal fordelast og prioriterast – før «krisa» no har oppstått. Utvalget sine tilrådingar om 
etterleving av tilknytingsplikt, må i tillegg følges opp av en helt klar prioritering av korleis 
tilgjengelig kraft skal utnyttes. En slik overordna prioritering manglar i dag. 

 

Oppsummering 

Vinje kommune stør arbeidet med reduserte ledetider for nye prosjekt.  

Likeeins er Vinje kommune samd i prinsippet om betaling for reservasjon av effekt så lenge 
kraftproduksjon og transmisjonsnett er avgrensande faktorar.  

Vinje kommune ynskjer politisk prioritering av tilgjengeleg kapasitet, samt ei aktiv nasjonal 
styring og formidling av informasjon om kvar det er mogleg å etablere ny næring. Dette vil i 
dei fleste tilfelle ha ein positiv distriktspolitisk verknad og kunne bidra til ein raskare 
realisering av nye prosjekt til det beste for det grøne skiftet. 


